1.1 პროგრამის ინსტალაცია
კომპანია IBS -ის გადაწყვეტილებები დაფუძნებულია 1C:საწარმო 8 ტექნოლოგიურ პლატფორმაზე. ამიტომ ნებისმიერი გადაწყვეტილების ინსტალაციისათვის საჭიროა ჯერ 1C:საწარმო 8 პლატფორმის, შემდეგ კი კონკრეტული გადაწყვეტილების (კონფიგურაციის) ინსტალაცია. იმ შემთხვევაში თუ გვსურს რამოდენიმე, მაგალითად IBS მაღაზია-საწყობისა და IBS ბუღალტერიის ინსტალაცია, 1C:საწარმო 8-ს პლატფორმის დაყენება საჭიროა მხოლოდ ერთხელ.

იმისათვის, რომ კომპიუტერზე დავაინსტალიროთ IBS -ის რომელიმე გადაწყვეტილება, საჭიროა 1C:საწარმო 8 ტექნოლოგიური პლატფორმისა და ამ გადაწყვეტილების (კონფიგურაციის) არასანქცირებული გამოყენებისაგან დაცვის გასაღებები. ინსტალაციის პროცესში აღნიშნული გასაღებები არ უნდა იყოს მიერთებული კომპიუტერზე. 
დეტალურად განვიხილოთ ინსტალაციის პროცედურა. თითოეული კონფიგურაციის საინსტალაციო პაკეტი განთავსებულია კომპაქტ-დისკზე. კომპაქტ-დისკიდან სისტემის დაყენებისათვის საჭიროა შემდეგი მოქმედებების განხორციელება:

· ჩავდოთ კომპაქტ-დისკი კომპაქტ-დისკების წამკითხველ მოწყობილობაში

· დაველოდოთ სასტარტო მენიუს ავტომატურ გაშვებას

თუ რაიმე მიზეზების გამო სასტარტო მენიუს ავტომატური გაშვება არ განხორციელდა, საჭიროა გავუშვათ კომპაქტ-დისკიდან autorun.exe ფაილი.
სასტარტო მენიუ შედგება რამდენიმე პუნქტისაგან და საჭიროა განვახორციელოთ შემდეგი მოქმედებების მიმდევრობა:

1. თავდაპირველად უნდა ავირჩიოთ პუნქტი ”1C:Enterprise 8.1, version 8.1.15”

ინსტალაციის პროგრამას გამოაქვს საინფორმაციო შეტყობინების ფანჯარა, ინსტალაციის გაგრძელებისათვის აუცილებელია დავაჭიროთ ღილაკს ”შემდეგი>”.
2. ფანჯარაში გამოტანილია დასაინსტალებელი კომპონენტების სია, რომელშიც მინიშნების გარეშე უკვე არჩეულია კომპონენტები. ამ კომპონენტთაგან აღსანიშნავია ”1C:საწარმო 8.1 სერვერი” და ”1C:საწარმო 8.1 სერვერთან წვდომის კომპონენტები”, ორივე კომპონენტი გაკუთვნილია პროგრამის სერვერულ ვარიანტთან მუშაობისათვის, თუმცა პირველის ინსტალაცია საჭიროა საკუთრივ სერვერზე, ხოლო მეორესი იმ კომპიუტერებზე, საიდანაც ხდება სერვერთან დაკავშირება. ჩვენს შემთხვევაში უნდა ჩაირთოს მხოლოდ ის კომპონენტები, რომლებიც ჩართულია ქვემოთ მოყვანილ სურათზე. თითოეული კომპონენტის ჩართვა/გამორთვა ხორციელდება შესაბამისი კომპონენტის კონტექსტური მენიუდან.

შემდეგ ეტაპზე გადასასვლელად დააჭირეთ ღილაკს ”Next>”
3. ფანჯარაში გამოტანილია ინტერფეისის ძირითადი ენა, სადაც უნდა ავირჩიოთ ”Georgian”:

4. ფანჯარაში გამოტანილია საინფორმაციო შეტყობინება და ღილაკი ”Install”, რომელზე დაჭერის დროსაც ხორციელდება უშუალოდ ინსტალაციის პროცედურა და ხდება საჭირო ფაილების კოპირება

5. შემდეგ ფანჯარაში გამოტანილია ალამი ”Install HASP Device Driver”, რაც გულისხმობს, რომ პლატფომის დაყენების შემდეგ საჭიროა პლატფორმის არასანქცირებული გამოყენებისაგან დაცვის დრაივერის დაყენება (რაც განსხვავდება კონფიგურაციის დაცვის დრაივერისაგან). თუ პლატფორმის დაცვის გასაღების მიერთება უნდა მოხდეს კომპიუტერზე, რომელზეც მიმდინარეობს ინსტალაციის პროცედურა და ამასთან განკუთვნილია მხოლოდ ამ კომპიუტერისთვის, მოვნიშნოთ ალამი და  დავაჭიროთ ღილაკს ”Next>”, წინააღმდეგ შემთხვევაში ალამი დავტოვოთ გამორთული და გადავიდეთ შემდეგ გვერდზე. 

6. შემდეგ ფანჯარაში გამოტანილია ალამი ”Show the readme file”, რომელიც განკუთვნილია დამატებითი ინფორმაციის მისაღებად, თუმცა ჩვენ გამოვრთოთ ეს ალამი და დავაჭიროთ ღილაკს ”Finish”

7. ვუბრუნდებით სასტარტო მენიუს, სადაც შემდეგი პუნქტია ”IBS მაღაზია საწყობი, რედაქცია 1.6”. მასზე დაჭერის შემდეგ გამოვა ფანჯარა, რომელზეც განთავსებულია საინფორმაციო სახის შეტყობინება, დავაჭიროთ ღილაკს ”Next>”. გამომავალ ფანჯარაში მოცემულია კატალოგის მისამართი, სადაც მოხდება კონფიგურაციის (მისი შაბლონის) დაყენება, უცვლელად დავტოვოთ ის და დავაჭიროთ ღილაკს ”Next>”. დაიწყება ინსტალაციის პროცესი და მისი დასრულების შემდეგ უნდა დავაჭიროთ ღილაკს ”Ready”. ამავე ფანჯარზე განთავსებული ალამი განკუთვნილია ახალ რელიზის სიახლეების გაცნობისთვის. კონფიგურაცია უკვე დაყენებულია.

8. სასტარტო მენიუში განთავსებული პუნქტი „HASP” განკუთვნილია პლატფორმის დაცვის დრაივერის დაყენებისათვის, იმ შემთხვევაში, თუ პლატფორმის დაცვის გასაღები განკუთვნილია ლოკალურ ქსელში განთავსებული რამოდენიმე კომპიუტერისათვის. ამ პუნქტზე დაჭერის შემდეგ გამოვა ფანჯარა, რომელზე მოცემულია საინფორმაციო სახის შეტყობინებები. დავაჭიროთ ღილაკს ”Next>”, გამოვა ფანჯარა: 

ამ ფანჯარაში მოვნიშნოთ ალამი „I accept the license agreement” და დავაჭიროთ ღილაკს „Install>“, გამოვა ფანჯარა:

ამ ფანჯარაში უნდა იყოს მონიშნული ალამი „Service (nhsrvice.exe)“  და დავაჭიროთ ღილაკს „Next>”. შემდეგი სამი ფანაჯარა განკუთვნილია დამატებითი ინფორმაციისათვის. ამის შემდეგ გამოვა ფანჯარა:

მოვნიშნოთ ალამი „Yes”, რომელიც განკუთვნილია HASP Licence Manager-ის მომენტალური გაშვებისათვის ინსტალაცის დასრულების შემდეგ. ამით HASP Licence Manager-ის ინსტალაცია დასრულებულია.
9. შემდეგი მოქმედებაა სასტარტო მენიუს პუნქტზე ”ქართული კლავიატურის დრაივერი” დაჭერა. ის განკუთვნილია  Unicode ფორმატში  ინფორმაციის შეყვანისათვის. პირველ გამოტანილ შეტყობინებაზე დავაჭიროთ ღილაკს ”OK”. შემდეგი შეტყობინება გვაუწყებს, რომ ქართული კლავიატურის დრაივერი წარმატებით დაინსტალირდა.

10. შემდეგ უნდა დავაჭიროთ პუნქტს ”ლიცენზირების მენეჯერი”. ის საჭიროა კონფიგურაციის დაცვის სისტემის დაყენებისათვის, მისი არასანქცირებული გამოყენებისგან. მისი დაყენების შემდეგ გამოდის შეტყობინება, რომ კონფიგურაციის ლიცენზირების მენეჯერი წარმატებით დაყენდა.
11. შემდეგი მოქმედებაა სასტარტო მენიუში პუნქტზე ”ლიცენზირების სერვერი” დაჭერა. მისი ინსტალაცია საჭიროა იმ შემთხვევაში, თუ კომპიუტერზე, რომელზეც მიმდინარეობს ინსტალაციის პროცედურა, უნდა მოხდეს კონფიგურაციის დაცვის გასაღების მიერთება. მისი დაყენების შემდეგ გამოდის შეტყობინება, რომ კონფიგურაციის ლიცენზირების სერვერი წარმატებით დაყენდა.
12. ქართული ფონტების დაყენებისათვის დავაჭიროთ ღილაკს ”ქართული ფონტები”. გამოტანილ შეტყობინებაზე დავაჭიროთ ღილაკს ”OK”. შემდეგი შეტყობინება გვაუწყებს, რომ ფონტების რეგისტრაცია წარმატებით განხორციელდა.

ამ ოპერაციის წარმატებით შესრულების შემდეგ გამოდის ფანჯარა, რომელიც გვატყობინებს, რომ  საჭიროა კომპიუტერის გადატვირთვა. გადატვირთვის შემდეგ პლატფორმისა და კონფიგურაციის დაცვის გასაღებები მივაერთოთ კომპიუტერის USB პორტებზე. 

გასაღებების მიერთების შემდეგ, იმ შემთხვევაში, თუ კონფიგურაციის დაცვის გასაღების დრაივერის ინსტალაცია არასრულყოფილად განხორციელდა (შესაძლოა იყოს კონკრეტული USB პორტის პრობლემა)  გამოვა ფანჯარა:
[image: image10.jpg][Found New Hardware Wizard

Welcome to the Found New
@ Hardware Wizard
T wesd el you sl e for

Koo saures USB

). If your hardware came with an installation CD
<32 o floppy disk. insert it now

What do you want the wizaid o do?

@ il e S sty scorimended]
€ Installfrom a lst or specific location (Advanced)

Cick Nest o continue.

==





დავტოვოთ მონიშნული პირველი ალამი და დავაჭიროთ ღილაკს Next. ინსტალაციის დასრულების შემდეგ გამოდის ფანჯარა, რომელიც გვატყობინებს, რომ დაცვის გასაღების დრაივერის დაყენება დასრულდა.
ამით პროგრამის ინსტალაცია დასრულებულია. 

თუ კომპიუტერზე დაყენებულია ოპერაციული სისტემა Windows XP, იმისათვის, რომ შესაძლებელი გახდეს Unicode ფორმატში ინფორმაციის შეყვანა, აუცილებელია რეგიონალურ აწყობებში იყოს მონიშნული ალამი „Install files for complex script and right-to-left languages (including Thai)“. ამ ალმის ჩართვისათვის აუცილებელია Windows XP საინსტალაციო დისკი. ოპერაციული სისტემის Windows Vista შემთხვევაში  User Account-ში Turn User Account Control on or off-ში არ უნდა იყოს ჩართული შესაბამისი ალამი. ხოლო ოპერაციული სისტემის Windows 7 შემთხვევაში  User Account-ში  Change User Account Control Settings-ში User Account Control-ის მაჩვენებელი უნდა იყოს Never notify დონეზე.

კომპიუტერის ენებში (Languages) ქართული Unicode-ის დამატება ხდება Language Bar-ის Settings-ში შემდეგი პარამეტრების მქონე ენის დამატებით: Input Language – Georgian, Keyboard layout/ME – Georgian (Lat) (Windows Vista და Windows 7 ოპერაციული სისტემების შემთხვევაში ენის Keyboard-ში უნდა აირჩეს Georgian (QWERTY)).
